
A CHANCHIN TLANGPUI

 Rev. Lalhmingthanga hi kum 1941 September 17 khân Thêntlâng 
khuaah Upa Bûkchhuaka leh Pi Chawngchhungi te karah a lo piang a. A 
pianpui unaute chu:

1. Kailiani (L) w/o Darbuka (L) Tuikhuahtlang
2. Upa Lalthansanga (L) h/o Ramthianghlimi Chhingchhip
3. R. Sang\huama (L) h/o Tlanglawmthangi Republic Vengthlang
4. Lalramliana (L) h/o Ramhualziki (L) ITI Veng
5. Rev. Lalhmingthanga Republic Vengthlang
6. Vanlalliana h/o K. Laldiki Chhingchhip

 Kum 1971 khân Zonunmawii nên an innei a, fa pali an nei a, 
chûngte chu:

1. Lalthantluangi w/o Lal\anpuia (L) Ramthar Veng
2. Malsâwmtluanga h/o Lalrindiki Republic Vengthlang
3. R. Lalrêngpuii Republic Vengthlang
4. Lalhruaitluanga Republic Vengthlang

 Pi Zonunmawii nen hian vânduaithlâk taka an in\hen hnuin, 
Saichhîngpuii nên ni 17.4.1991-ah an innei leh a, fa pathum an nei a. 
Chûngte chu:

1. Imanuel Lalzârmawia Republic Vengthlang
2. Esther Lalnilâwmi Republic Vengthlang
3. Angel Zaithanmawia Republic Vengthlang

 A thinlunga Pastor hna thawh châkna lo awm chu kohna a dawnah 
a ngai hmiah a. Kum 1963 khân Aizawl Theological School-ah a lût \an 
a, Pathian thu a zir zawh chuan kum 1966 -ah Synod Inkhâwmpuiin Pro. 
Pastor atân a la a, heng bialah te hian a awm - Kanghmun Bial (1966), 
Saitual Bial (1967-68), Pro. Pastor ni-a Saitual Bial a vawn lai hian Sihfa 
khuaah India sipaiten hriat sual palh avangin an man hlauh mai a, Jail-
ah te hial a tang nghe nghe a ni. Kum 1968 Synod Inkhawmpui (Special 
Synod) chuan Pastor atan a nemnghet a, bial hrang hrang - Ngopa Bial 
(1968-1972), Kolasib Bial (1973-1978), Lengpui Bial (1979-1981) te a 
vawng a. Lengpui Bial a vawn hnu hian Rabung Bialah te, Khawlailung 



Bialah te, Muallungthu Bialah te a awm leh hnuin ATC lamah Bible 
Correspondent Course a enkawl leh a ni.

 Kum 34 chhung Mizoram Synod hnuaiah rawngbawl hna a 
thawh hnuin kum 2002 January 1-ah pension-in a châwl ta a, Republic 
Vengthlanga a in leh loah a inbengbel ta a ni.

A mizia
 Kut hnathawh ngaisang mi, rem hre em em lo pawha thawk vak 
mai chi a ni a. Thusawi aiin a thawha thawh hi a thiam lam zawk a ni. 
A \ul lova sum leh pai hmang ngai lo, a sum hmanna apiang pawh ziaka 
dah \hin, a chak lai zawng zawnga diary pawh uluk taka ziak \hin mi a ni. 
Nawmsakna a um ngai lo va, Pathian ram lut tur chuan hrehawm tam tak 
tuar a \ul a ni tih pawm tlat mi a ni. Phur hluai ngai lo, a thil tih tur reng 
reng uluk taka ruahman hmasa mi, ziaka thil ruahman ching tak a ni.

A nat dan
 Tun hma a\angin BP sang leh pum \ha lo a nei a, September 30, 
2021 vel a\ang khan a rilru lam a buai deuh avangin Doctor te pan pui a 
ni a. Hemi hnu hian a chak lo zual ta deuh a, Biak In pawh a thleng thei 
ta meuh lo va, theih ang anga inenkawl zelin June, 2022 thla atangin 
chhungkaw chawhlui kil pawh a ho peih ta mang lo va. August 29, 2022 
atangin a chau zual ta tial tial a, chaw pawh ei fumfe tawh lovin khum 
lamah enkawl a ngai zui ta a. Chutiang a nih avang leh khawsik, awmna 
ten a tlakbuak zui tak avangin ni 5.9.2022-ah a oxygen level a hniam a, 
in lamah oxygen pek niin, ni 6.9.2022 zanah Synod Hospital panpui niin 
Dengue natna a ni tih an lo hmuchhuak a, a chuap a lo tha lo viau tawh 
bawk. Nimin September 7 zing kar atang khan a hniam zual tak deuh 
avangin chhunah ICU-ah dah luh a ni a, Doctor leh Nurse ten theihtawp 
chhuaha a nunna chhan tuma ventilator nen tan an lak  laiin  ni 7.9.2022 
zan dar 6:45 khan chatuan ram min pansan ta a ni.

 In lama amah thlahna hun kan hman zawh hian Biak In lamah 
vuina hun hman leh tur a ni e.



         KHB No. 498
LALPAN A HMANGAIHTE RAM A BUATSAIH CHU

1. Lalpan a hmangaihte ram a buatsaih chu,
 Khawvêl Kanan ram ai pawha nuam zâwk chu;
 A aw nêmin a mite ni tinin min sâwm,
 A ram nuam taka chêng ve tûrin
  
  Ni tinin min sâwm \hîn, a awm nêm ngai la,
  A hmangaihna rawn pan la, rawn pan la;
  Jordan tuipui fâwn mah se,
  Aw, Lalpa ramah lo lût rawh u.

2. Aw, chuta nunna thing leh khawtlâng romei,
 Thlîrin ka ngai, nunna pangpâr vulte nên;
 Faina lui kam mawi leh chatuan hmun hring nuam ram,
 Lalpa hmangaihte an lênna chu.

3. Aw, chuta chatuan êng kan Lalpa Isua
 Leh angel-te nên lâwm hla mawi kan sa ang;
 Krista hmêl entuten sualna an hlau lo vang,
 Hlimin amah chu an fak fo vang.

LAWMTHU SAWINA

 Kan dam loh chhunga sum leh pai, tha leh zung senga min 
tanpuitu thenrual thate chungah te, Kohhran leh YMA ten min 
buaipuina zawng zawngah te kan lawm tak zet a. Tawngtai sakna tam 
tak kan dawng a, chungte chuan min thlamuan thin, min tawngtai 
saktute chungah lawmthu kan sawi bawk a, tin, min thlahliam pui a 
vuina hun min hmanpui tute zawng zawngh chungah lawmthu kan 
sawi e.

Malsawmtluanga te unau
Republic Vengthlang


